
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
		Իրավական ակտում փոփոխություններ կատարելը բխում է՝ 2022 թվականի ապրիլի 28-ի ՀՀ կառավարության «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման,  կամավոր ատեստավորման  հանձնաժողովի ձևավորման կարգը հաստատելու մասին N 596-Ն որոշմամբ հաստատված կարգին համապատասխան, կամավոր ատեստավորում անցած ուսուցիչներին իրենց հասանելիք հավելավճարների տրամադրման անհրաժեշտությունից:

Ընթացիկ իրավիճակը և խնդիրները.
2024 թվականի ՀՀ պետական բյուջեի 1192  «Կրթության որակի ապահովում ծրագրի 11010 «Կամավոր ատեստավորման համակարգի ներդրում՝ ուղղված ուսուցիչների որակի բարձրացմանը միջոցառման համար նախատեսված 3,632,513.4 հազար դրամ գումարը, չի բավականացնում 2022 թվականի ապրիլի 28-ի ՀՀ կառավարության «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման,  կամավոր ատեստավորման  հանձնաժողովի ձևավորման կարգը հաստատելու մասին N 596-Ն որոշմամբ հաստատված կարգին համապատասխան, հանրակրթական բոլոր ուսումնական հաստատությունների ուսուցիչներին տրամադրել 2024 թվականի իրենց հասանելիք հավելավճարները։
 ՀՀ կառավարության 2024 թվականի մայիսի 30-ի թիվ 817-Ն որոշմամբ հարցին տրվեց մասամբ լուծում, կամավոր ատեստավորված ուսուցիչներին տրամադրելով երկրորդ եռամսյակի իրենց հասանելիք հավելավճարները՝ 578,222․0 հազար դրամի չափով։ 
 Այժմ անհրաժեշտություն է առաջացել երրորդ եռամսյակի կտրվածքով հաշվարկված, կամավոր ատեստավորված ուսուցիչներին հավելավճարներ տրամադրելու նպատակով հատկացնել ևս 647,686․2 հազար դրամ։

         Կարգավորման նպատակը և բնույթը.
      Առկա խնդրին լուծում տալու նպատակով նախարարությունն առաջարկում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝ 1146 «Հանրակրթության ծրագիր ծրագրի 11016 «Կրթական հաստատությունների աշակերտներին դասագրքերով և ուսումնական գրականությամբ ապահովում միջոցառման շրջանակում 647.686,2 հազար դրամի չափով կատարել վերաբաշխում, որն առաջացել է մրցութային գործընթացի և  փաստացի պահանջարկի հիման վրա ձևավորված գնման գործընթացի արդյունքում, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի։ 

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 

Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում կամավոր ատեստավորված ուսուցիչներին կտրամադրվի իրենց հասանելիք հավելավճարները:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» Հավելված 1-ի «Հանրակրթություն» բաժնի Նպատակ 1-ից՝ «Հանրակրթության ոլորտում բովանդակության, մասնագիտական կարողությունների և որակի շարունակական զարգացում և հզորացում, ուսուցչի մասնագիտության գրավչության բարձրացում», 1․2 «Ուսուցիչների մասնագիտական զարգացման և վարձատրության փոխկապակցված մեխանիզմների ներդրում, ուսուցչի մասնագիտության գրավչության բարձրացման գործիքակազմի մշակում և իրականացում», 1․2․1՝ այն է՝ Ուսուցիչների մասնագիտական առաջխաղացման, ներառյալ ատեստավորման, հնարավորությունների ընդլայնում՝ փոխկապակցելով այն աշխատանքի արժանապատիվ վարձատրության մեխանիզմների և մասնագիտական չափանիշների հետ։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:


